
Radunanza generala 2024 
Venderdi, 22 november a las 20:00 

a l`Hotel a la Staziun, Zernez 
 

Preschaints: 14 persunas 

S-chüsats: Flurin Lehner, Reto Lehner, Stefan Triebs, Guido Zellweger, Flavio Cahenzli, Claudia Duschletta, 

Carmen Gottschalk, Curdin Eichholzer, Bettina Gottschalk, Adriana Müller, Riet Felix 

 

Tractandas: 
1. Tscherna scrutinadur/-a 
2. Approvaziun dal protocol, publichà sün www.cdssarsura.ch 
3. Rapport dal president 
4. Rapport dal schef nordic 
5. Rapport manadra OJ 
6. Rendaquint e rapport dals revisurs 
7. Fixaziun da la contribuziun 
8. Commembers nouvs e demischiuns 
9. Program da l’on 2025 
10. Comunicaziuns e varia 
 

Il president Marco Eichholzer driva la sezzüda a las uras20.05 

1. Tscherna scrutinadur/-a 
Sco scrutinadur vain tschernü Gian Andrea Werro. 

 

2. Approvaziun dal protocol, publichà sün www.cdssarsura.ch 
Il protocol da la radunanza generala dals 17 november 2023 d’eira publichà sün nossa pagina d’internet e vain 

approvà unanimamaing. 

 

3. Rapport dal president 
Il president fa passar amo üna vouta la stagiun passada. Il passlung da not vaina pudü manar tras cun bunas 

relaziuns e remarchabels 143 partecipants. Pel Zernezer d’eira la situaziun da naiv lura fingià plü s-charsa ma 

cul ingaschamaint dad ün per commembers vaina pudü manar tras eir quel cun success. Cun 141 partecipants 

d’eira la cuorsa eir bain occupada. 

Per manar tras Maloja-Zernez vaina lura stuvü trar tuot ils registers. Fin cuort avant la partenza nu d’eira cler 

schi va a laschar partir la cuorsa e sco cha`l traget guarda oura per garantir la sgürezza dals curridurs. A la fin 

sun partits 262 atlets cun ün`ora magara variabla a Maloja e 246 dad els sun rivats al böt. 

Per finir vaina amo lavurà sco minch`on amo per la cuorsa da las duonnas ed al maraton. Il di dal maraton ans 

ha procura bler lavur e pac guadogn. Trid`ora e fraid han s-chatscha il cliaints malgrà la tenda cha vaivan miss 

sü davo avair vis las previsiuns. 

Implü vain eir amo fat sezzüdas culs organisaturs dal maraton e cul cds Zuoz per instradar müdamaint 

ill`organisaziun da la cuorsa da duonnas e dal maraton. Daspö october viagia eir amo l`organisaziun dal di da 

passlung Grischun chi chatta lö in favrer 25. 

  

http://www.cdssarsura.ch/


4. Rapport dal schef nordic 
Corsin ha güdà ad organisar il Zernezer. Causa ch’el nu d’eira a disposiziun per otras cuorsa tegna el seis 

rapport be cuort. 

El ha desdit sia carica causa bler da far ed oter. 

 

5. Rapport manadra OJ 
Sco introducziun muossa Flurina üna bellischma preschantaziun cun videos da tuot las cuorsas. 15 uffants 

tanter 7 e 14 ons as partecipeschan als trenamaints ed a las cuorsas da l`oj. Ils trenamaints han cumanzà la 

mità d`avuost ed han dürà fin la fin da marz. Flurina ingrazcha als oters manaders per lur agüd. 

Sco minch`on ha Ferdi organisà ün per trenamaints da Biathlon. Pels uffants ün allegraivel müdamaint. Eir ils 

skis da roudas, tschüf ad impraist dal institut ot alpin, han manà ün pa oter vent aint il trenamaint. 

Fin chi vegn la naiv van els inavant a cuorrer il lündeschdi saira. 

D’utuon ha l`oj fat ün per spassegiadas, ma displaschaivel be cun pacs partecipants. Ils uffants pon dombrar ils 

kilometers ch`els absolveschan culs skis dürant la stagiun e clappan lura per quels a la fin üna medaglia, per 

divers dad els üna bella motivaziun. 

Els as han partecipats a diversas cuorsas da la coppa RPN, da la coppa Leonteq e dal HNT. 

Sco finischun sun els stats a San Murezzan a nodar e davo ad üna tschaina, offrida dad Andrea e Christian, gio’l 

hotel dal Uors. Bettina e Lorena han arrundi giò la saira cun ün per gös. 

 

6. Rendaquint e rapport dals revisurs 
Il quint 2023/24 serra pro entradas da frs 59'176.81 (on precedaint frs 34'529.12) e sortidas da frs 49'850.77 

(on precedaint frs 39’703.88) cun ün guadogn da frs 9'326.04. Cumprais in quist guadogn sun las amortisaziuns 

annualas dal nouv sistem da masüraziun da temp (2. on). Quist’investiziun fatta dal 2022/23 es gnüda activada 

e vain amortisada cun frs 2’800/on sur la dürada da 5 ons. Ils revisurs Stefan Triebs e Flurin Lehner, chattan cha 

la contabilità saja manada in bun uorden e giavüschan da dar dis-charg a la chaschiera. Il rendaquint vain 

acceptà unanimamaing. 

 

7. Dumonda da credit per giaccas d’inviern per l’OJ 
Marco infuorma la radunanza sur dals models da giaccas. Il credit da 6'000.—frs. vain fat bun unanimamaing. 

 
8. Fixaziun da la contribuziun  
Marco fa la proposta da laschar las contribuziuns sco fin qua. La proposta vegn acceptada unanimamaing. 

9. Tschernas 

• Schef nordic: 

Causa chi nun es gnü chattà ingün successur per Corsin Rauch resta la carica dal schef nordic vacant.  

• Revisur da quint: 

Nicole Naue vain eletta unanimamaing  

  



8. Commembers nouvs e demischiuns 
Commembers nouvs: Jon Andri Guler 

Demischiuns: Markus Lanz, Gian Claudio Wieser, Luzi Pinggera, Nicola Besio, Fiona Triebs, John Miller, 

Christoph Streit 

 
10. Program da l’on 2025 
 
03.01.25  Passlung da not 
01.02.25 Di da passlung grischunais (J&S) Zernez 
16.02.25 Passlung popular da Zernez 
22.02.25 Maloja - Zernez 
02.03.25 Maraton da duonnas 
09.03.25 Maraton Engiadinais 
 
 
10. Comunicaziuns e varia 
Corsin Rauch es daspö 40 ons commember da Swisski e clappa la medaglia d`onur. 

Fabiana Wieser ha tramiss üna ingrazchamaint pels sponsurs, ella ha fini sia carriera da passlung. 

Implü sustgnain nus al Plussport cun 250.- 

Marco serra la sezzüda a las uras 21:00 e giavüscha a tuots üna bella saira. 

 

Zernez, ils 23.11.2024 L’actuara: Sandra Werro 


